ՀԻՄՆԱՎՈՐՈՒՄ
«Շիրակի Մ. Նալբանդյանի անվան պետական համալսարան» հիմնադրամի ռեկտորի  ընտրության արդյունքները հաստատելու մասին»  Կառավարության որոշման նախագծի վերաբերյալ

  1. Անհրաժեշտությունը. 
«Շիրակի Մ. Նալբանդյանի անվան պետական համալսարան» հիմնադրամի ռեկտորի ընտրության արդյունքները հաստատելու մասին» Կառավարության որոշման նախագծի ընդունման անհրաժեշտությունը բխում է «Բարձրագույն և հետբուհական մասնագիտական կրթության մասին» օրենքի 15-րդ հոդվածի 4-րդ մասի պահանջներից:

   2. Ընթացիկ իրավիճակը .
«Բարձրագույն և հետբուհական մասնագիտական կրթության մասին» օրենքի 15-րդ հոդվածի 4-րդ մասի համաձայն՝
«Պետական բարձրագույն ուսումնական հաստատության ռեկտորն ընտրվում է Հայաստանի Հանրապետության օրենսդրությամբ և բարձրագույն ուսումնական հաստատության կանոնադրությամբ սահմանված բաց մրցույթի կարգով՝ ուսումնական հաստատության խորհրդում, գաղտնի քվեարկությամբ, 5 տարի ժամկետով: Նույն անձը չի կարող ավելի քան երկու անգամ անընդմեջ ընտրվել ռեկտորի պաշտոնում:
Ռեկտորի ընտրության արդյունքները հաստատում է հիմնադիրը: Արդյունքներն անվավեր ճանաչելու դեպքում, համաձայն գործող կարգի, նշանակվում է ռեկտորի նոր ընտրություն:
Եթե նույն թեկնածուն ընտրություններում հավաքում է  խորհրդի անդամների ձայների առնվազն երկու երրորդը, ապա հիմնադիրը հաստատում է խորհրդի որոշումը:»:
ՀՀ կառավարության 2016 թվականի  սեպտեմբերի 22-ի N 1031-Ն որոշմամբ հաստատված Շիրակի Մ. Նալբանդյանի անվան պետական համալսարանի կանոնադրության  համաձայն համալսարանի հիմնադիրը Հայաստանի Հանրապետությունն է`  ի դեմս Հայաստանի Հանրապետության կառավարության:
Ըստ նույն կանոնադրության  56-57-րդ կետերի՝ 
«56. ՇՊՀ-ի ռեկտորի պաշտոնում կարող է ընտրվել այն անձը, որն ունի գիտական աստիճան և առնվազն հինգ տարվա ակադեմիական և գիտական գործունեության ստաժ։
57. Ռեկտորն ընտրվում է բաց մրցույթով՝ հոգաբարձուների խորհրդի նիստում, գաղտնի քվեարկությամբ, 5 տարի ժամկետով։ Ռեկտորի պաշտոնում ընտրված է համարվում այն թեկնածուն, ով հավաքել է խորհրդի ցուցակային կազմի 50 տոկոսից ավելի ձայն։»:
2022 թվականի փետրվարի 19-ին տեղի է ունեցել  «Շիրակի Մ. Նալբանդյանի անվան պետական համալսարանի հիմնադրամի  ռեկտորի թափուր պաշտոնը զբաղեցնելու համար մրցույթ։ 
      Մրցույթն ընթացել է  «Շիրակի Մ. Նալբանդյանի անվան պետական համալսարանի» հիմնադրամի   կանոնադրության և հոգաբարձուների խորհրդի կողմից հաստատված ռեկտորի ընտրության ընթացակարգին համաձայն: Նիստին մասնակցում էին խորհրդի 20 անդամներից 19-ը:
    Փակ գաղտնի քվեարկությանը մասնակցած խորհրդի  19 անդամների ձայների մեծամասնությամբ /12 կողմ, 7 դեմ ձայների հարաբերակցությամբ/ ֆիզիկամաթեմատիկական գիտությունների թեկնածու, դոցենտ Երվանդ Սերյոժի Սերոբյանն ընտրվել է Շիրակի պետական համալսարանի ռեկտորի պաշտոնում՝ 5 տարի ժամկետով:
   3.Ակնկալվող արդյունքը. 
  Նախագծի ընդունումը կնպաստի Շիրակի Մ. Նալբանդյանի անվան պետական համալսարանի բնականոն գործունեությանը, բուհի ընթացիկ ղեկավարման իրականացմանն ու հոգաբարձուների խորհրդի որոշումների պատշաճ կատարմանը ընտրված ռեկտորի կողմից:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները

Որոշման ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

5.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
«Շիրակի Մ. Նալբանդյանի անվան պետական համալսարան» հիմնադրամի ռեկտորի ընտրության արդյունքները հաստատելու մասին» Կառավարության որոշման նախագիծը չի բխում համապատասխան ռազմավարական փաստաթղթերից:



ԱՄՓՈՓԱԹԵՐԹ

